
Mga Kabahayan: 
SA MAMAVANG PILIPINO 'UN/VER;;;~ i~L~:~,~~IBRAR: 

Limang taon na tayo ngayon sa ilallin ng batas militar. Ano ang idinulot nito sa atin? 
Tingnan natin ang mga naging bunga nito: 
Doble ang itinaas ng presyo ng mga bilihin mula noong 1972. 
Isa sa bawat apat na kasapi ng lakas paggawa o 10 milyong mamamayan ang walang hanapbuhay. 
Binabalikat ng mahihirap na mamamayan ang 2/3 ng lahat ng buwis na nakokolekta ng pamahalaan. 
Umabot na sa $6.5 bilyon ang utang natin sa ibang bailsa. lbig sabihin nito, bawat Pilipino ay may utang na $151 sa 

mga bansang nagpapahiram ng salapi. • 
Sinasabi sa a tin ng pamahalaan na umuunlad ang a ting ekonomiya at sumasagana ang ating buhay. Ngunit araw-araw 

nating nararanasan ang kahulugan ng batas militar: walang tigil na pagtaas ng presyo ng mga bilihin, mababang sahod, dumara­
ming bilang ng mga walang hanapbuhay at kakulangan ng hanapbuhay, mataas na buwis at palaki nang palaking utang sa ibang 
bansa. Di pa natin nararanasan ang ganito kalalang krisis mula noong panahon ng hapon. 

Paano maitatatwa ng "Bagong Lipunan" na karamihan sa mamamayan ay dumaranas ng matinding kahirapan? 
Maging ang estadistika ng mga ahensiya ng pamahalaan, na dinoktor na para itago ang bigat ng problema ay di pa rin 

ganap na maikubli ang hikahos na kalagayan ng mamamayan. 
Mahigit 12.5 milyon na ang namumuhay sa labis na paghihikahos. 
Dumarami ang pangyayari ng nakawan, hold-up at iba pang krimeng katulad ng mga ito. 
Walang ipinagbago ang kalusugan ng mga tao; pangunahin pa ring sanhi ng kamatayan-dahil-sa-sakit ang tb. 
Tatlo sa bawat apat na batang may edad na mula 6 na buw~ hanggang 6 na taon ay kulang sa bitamina ang katawan, 

. na bumabaog sa kanilang pisikal at mental na pag-unlad. 
Mahigit sa 1 /3 bahagi ng mamamayan ng Metro Manila - ang siyudad na pinangangasiwaan rnismo ng asawa ni 

Marcos-ay naninirahan sa madidilim at maliliit na barung-barong na kahit hayop ay dadapuan ng sakit dahil sa durni, ng 
lugar. 

Sa Metro Manila Jang 50,000 Pilipina na ngayon ang napipilitang magputa o pumasok sa gayong uri ng gawain dahil 
sa mahirap na pamumuhay. 

Idineklara ni Marcos ang batas militar upang baguhin di-umano ang Lipunan. Sa maraming pagkakataon, ipinanga­
ngalandakan niya na nagdurugo ang kanyang puso para sa mahihirap. Sinasabi niyang pamana pang lumang lipunan ang mga 
problema nating ngayon na sinisikap pawiin ng kanyang rehimen. 

Ngunit ano ang talagang ginagawa ng kanyang rehimen? 
Pinapayagan nito ang lahat ng petisyon ng mga dayuhang kompanya ng langis na magtaas ng presyo, dahil dito'y 

tumataas din ang presyo ng lahat ng bilihin. 
Pinapayagan nito ang lahat ng tax exemptions at tax holidays ng mga dayuhang manghngalakal samantalang pini­

pilit niyang magbayad ng buwis na lumalaki taun-tao~ ang mahihirap na mamamayan. 
lpinako nito ang sahod ng manggagawa sa napakababang halaga, inalis ang karapatang magwelga; sa kabilang banda, 

binibigyan niya ang mga dayuhan at malalaking lokal na kapitalista ng lahat ng prebilehiyo na magkamal ng mas malaking 
tubo. • • 

Mas binigyang pansin nito ang pagtatayo ng mararangyang· gusali para sa mga taong may pilak, tulad ng Folk Arts 
Theatre, Heart Center at International Convention Center sa halip na ang pagtayo ng mga paaralang bayan, ospital at tahanan 
para sa mahihirap na mamamayan. • 

Ginagawa nito ang lahat para maengganyo ang mga turista at dayuhang negosyante na magtungo ng bansa at 
winawasak ang pangit na larawan ng mga barung-barong ng maralitang taga-lunsod. 

Para mapunuan kunwa ang pagbagsak ng palitan ng kalakal, , iniJuluwas nito ng bansa ang karamihan sa ating hilaw 
na sangkap , at mga yaring produkto; dahil dito'y kinukulang ang tustos ng mga ito sa ating bayan at tumataas ang presyo, 
tulad ng asukal, kape at isda. 

Sino ang nakikinabang sa mga piano, programa at patakarang ito ng Gobyemong Marcos? 
Tiyak na hindi ang mamamayan na pahirap nang pahirap ang buhay sa paglipas ng mga araw. 
Ngunit totooug naging parang paraiso rin a.ng bagong Lipunan . Paraiso ito para sa mga dayuhan at lokal na kapitalis­

ta , panginoong maylupa, at para sa mga taong nasa mataas na posisyon sa pamahalaan o kaya'y malapit sa sentro ng kapang­
yarihan . 

Pa raiso ito para kay Marcos mismo. Noong 1971, nalathala sa Time Magazine na siya ang pinakamayaman sa Asya. 
Pagkatapos ng mahigit limang taon ng martial law, !along nadagdagan ang kanyang yaman. 

Sa proyektong plantang nuclear lang, ilang <laang milyong dolyar ang kanyang nakurakot sa pamrunagitan ng 
kanyang dummy na si Disini. 

Puro kasosyo ng lal1at ng malalaking industriya sa bansa ang mga kan1ag-anak at malalapit na kaibigan ni Marcos. 
Nag-aari din sila ng ilang Hbong hektaryang lupa na nakalatag sa Isabela, Cagayan, Negros, at iba pang lugar sa bansa. 

DahiJan din ang mga luhong ito ni Marcos ng paglala ng krisis pangkabuhayan 1tulad ng kanyang pagsalig sa dayuhang 
pamumuhunan. 

Par-1 magawa ito, r.1inaniobra ni Marcos ang karapatan ng mamamayan. 
Ginawa ni yang pribadong kasangkapan ang pamahalaan. Sinolo niya ang kapangyarihang gumawa at magpatupad ng 

mga batas. lnalisan niya ng papel ang leheslatibo at sinakal sa leeg ang mga hukom, maging ang korte suprema, dahil siya ang 

r:-agtatakda ng kanilang panunungkulan. Kontrolado niya pati mga lokal na punong bayan dahil siya ang nagpapanatili sa 
1 kanila sa posisyon; na kung wala ang martial law ay matagal nang wala sa tungkulin ang mga taong ito. 

Sa ganitong kalagayan, walang daan para masunod ang tinig at kagustuhan ng bayan sa mga desisyon ng pamal1alaan. 
Naghasik ang rehimeng ito ng lagim sa mga mamamayan. Mula nang ipataw ang batas militar, mahigit 60,000 mamamayan 
'na ang ibinilanggo dahil sa kanilang mga gawain at paniniwalang pampulitika na hindi nagugustuhan ng rehimen. Karamihan 
sa mga bilanggong politikal na ito ay dumanas ng di-mailarawang pahirap (torture). Malinaw na idinukumento ang mga 
ganitong kaso ng Amnesty International, International Commission of Jurists, International Red Cross at maging ng State 
Department ng E.U. Dumarami ang kaso ng pagkidnap at pagpatay sa rnga pinagsususpetsahang pulitikal na kaaway lalo na 
sa kanayunan. • 

Ito ba ang "nakangiting" martial law? Ito ba ang lipunang may puso? • 
Ngunit sa kabila ng rnga paghihigpit, patuloy na kumikibo ang bayan. lpinagtatanggol nila ang kanilang karapatan. 

Naglulunsad sila ng mga kilos protesta. 
Libu-libong manggagawa ang naglunsad ng welga, boykot, slowdown, at iba pang ganitong hakbang para humingi 

ng makatarungang sa.hod, mainam na kalagayan sa paggawa, katiyakan sa trabaho, at para ibalik ang sinikil na kalayaan nila, 
tulad ng layang magwelga. 

Libu-libong magsasaka ang tumututol sa tiwaling pautang ng Masagana 99, palakad ng Sama.hang Nay on, Palayang 
Bayan at iba pang proyektong panlalawigan ng pamahalaan na nagdudulot sa kanilang ibayong hirapimbis na ginhawa.Parami 
nang para.mi ang nakakikita ng kahungkagan ng reporma sa lupa - lalo na ang mahillirap na magsasaka na hanggang ngayon ay 
hidi maangkin ang lupang ma.la.on na nilang nililinang. 

Libu-libong mahihirap na taga-lunsod ang sumasalungat sa inga piano ng gobyemong gibain ang maralita nilang 
tahanan at itambak iyon sa mga lugar kung saan lalong mahirap ang pamumuhay. Buhay pa sa alaala natin hanggnang ngayon 
ang nangyaring balikwas ng mga mamamayan ng Barangay Jose Corazon de Jesus. 

Daan libong mag-aaral ang naglunsad ng boykot para tutulan ang di-makatarungang pagtaas ng matrikula, hurningi 
ng mas mainam na pasilidad ng paaralan, at ibalik ang pamahalaan ng mag-aaral, mga samahan at pahayagan. 

Libu-libong Muslim, Kalingas, Tinguians, lgorot at iba pang tribo ng pambansang minorya ang lumalaban para sa 
kanilang karapatang manatili sa lupang namana pa nila sa kanilang mga ninuno na inaagaw ngayon ng mga may-ari ng 
trosohan, minahan, rantsero, malalaking korporasyon. 

Sa la.bas ng Pilipinas, dumararni ang mga Pilipino at kaibigang bansa na tumututol at inaarnuki ang mga bayan sa 
daigdig na bawasan o alisin ang fulong na ibinibigay nila sa mga mapanikil na parnahalaan, kabilang ang Parnahalaang Batas 
Militar ng Pilipinas. 

Ano ang sagot ng rehimen para masawata ang mga pagtutol ng bayan? 
Nilakihan nito ang badyet ng militar na lumalamon sa mahigit 30 porsiyento ng badyet ng bansa. Lumaganap ang 

pagbibilanggo, torture, pagkidnap at ma.saker sa mga mamamayang naglalahad ng kanilang problema. Para maitago ang kala­
gimang ito, pinakakalat ang balita tung.k.ol sa normalisasyon. 

Ngunit malinaw sa b;yan na ang ibig sabihin ng r..ormalisasyon ay hindi masu~tansiyang pagkain, mahusay na 
. pananamit at disenteng ta.ha.nan. Hindi ito mangangahulugan ng pagbabalik ng kanilang mga kalayaang sibil. Bagkus, isa itong 

mapanlin_alang na hakbang. 
Matingkad na halimbawa ang idinaraos ngayong halalan para sa Interim Ba.ta.sang Pambansa. 
Kailangang tumawag ng pambansang ha.la.Ian para matugunan ang gusto ng mga dayuhang namumuhunan, para 

maging lehitimo ang mga biyayang nakuha nila sa ilalim ng batas militar. Higit pa rito, kailangang maipakita na 
"demokratiko" ang kasalukuyang rehimen para patuloy itong tangkilikin ng bansang nagtutustos sa kanya ng salapi - ang 

• Estados Unidos na niyayanig ngayon ng protesta ng mama.ma.yang Amerikanong tutol sa mga mapanikil na pamahalaan. 
Dumararni ang marnarnayang narnumulat sa katotohanan. Nakikilala ni_lat ngayon na wala sa mga pakunwaring 

kabaitan ng pamahalaan ang tunas sa kanilang mga problema. ltinuro sa kanila ng karanasan na ang kanilang tagumpay, 
ang mga hakbang tungo sa kanilang katubusan at paglaya ay nasa kanilang matibay na pagkakaisa at walang takot na paki­
kibaka. 

MGA KABABAY AN! NG AYON ANG SANDALi UP ANG TAYO AY MAGSALITA, MANG AHAS, 
HUMAKBANG PASULONG TUNGO SA KALA Y AAN AT DEMOKRASY A NG INANG BAY A.I'll! 

TALAAN NG 

MGA KANDIDATO 
NG LAKAS NG BAY AN 
(LABAN) 

Alex BONCAY AO 
Tagapagtaguyod ng karapatan ng mga manggagawa 
Dalawang beses ibinilanggo sa Bicutan dahil sa rnilitanteng gawaing pang-unyon 
Pangulo, Solid Mills Progressive Workers, Union. 

"Trinidad ''Trining" HERRERA 
Makabayang lider ng mahihirap na taga-lunsod 
Tatlong ulit ibinilanggo ng militar dahil sa pagiging aktibong lider ng kumunidad 
Pangulo, Zone One Tondo Organization (ZOTO) 

Fernando "Jerry" BARICAN 
lbinilanggo dahil sa pagiging militanteng lider mag-aaral, 1972 
Taga-pangulo ng UP Student Council noong 1960-1970 
Ba.tang Propesor, UP College of Law 

• Ninoy Aquino• Felicisimo Cabigao •Atty.Juan T. David• Teofisto Guingona • Cesar Lucero, Jr.• Ernesto Maceda• Dr. Antonio Martinez 
• Ramon Mitra, Jr.• Aquilino Pimentel, Jr.• Francisco Soc Rodrigo• Ernesto Rondon• Noli Santos 

